
TUTU CHA NI TAA RA
CHAHNU PAULU CHI RATITO

Taara Paulu tutu ya chira Tito

1Yuhu ra Paulu taa tutu ya, ta musu ra Ndioo
cui. Jesucristo cuu ra ni tava tifiu chihin yu, vati
cua tindei chi fiivi ra Ndioo. Tacan ni cua cuinu
vaha xaan ini fi chi ra, vati ni nacachi ra chihin
i, ta cua coto vaha fii cha ndicha. Cua coto fii ti
cha sacahnu fii chi ra Ndioo cuhva cuni maan ra.
2 Satifiu yu cuenda ra Ndioo, vati chite ti cha cua

coo ndito yo chi ra Ndioo ndihi ni quivi ndihi ni
tiempu. Chacan ni cati ra Ndioo tiempu chahnu
cha fia ta quetuvi fivhun fiufiivi ya, ta rai ndicha
cuu ra. 3 Queta quivi cha ni tiso ra, ta tava tifiu
ra chi ra cati tuhun tuhun cua coo ndito yo chi

ra. Tacan ni cati tuhun ra ti cua cati tuhun tahin
tuhun can, ta maan ra cuu ra sanduvaha anima

yo. 4Tai tutu ya chihun, yoho Tito. Chinu tahan
ini maun chi ra Ndioo cuhva chinu ini yu. Chacan
cuu cha maun cuu sava ta cua iin sehi, [vati chinu

ini cun cuhva cati tuhin chihun]. Yuhu cati ti na
cua savaha ra Ndioo sutu yo tu manini chihun, ta

na cua cundahvi ini ra chihun, ta na cua savaha

ra cha cua coo vii anima cun. Ta ni cuhva na cua
savaha tahanrachahnuJesucristo, tamaanra cuu

ra sanduvaha anima yo.

Cuhva cua satifiu ra Tito fiuhun Creta
5 Ni nacoi chihun fivhun Creta can, vati cuni
yu cha cua tiso vahun tifiu cha ni cumani. Cuni
yu cha cua nanducu cun chi ra cua cuu xini chi
fivi Ndioo, ta cua cuhva cun tifiu chi ra. Chacan

cua savahun fiuun ta fiuun. Tacan ni cati tuhin
chihun. 6 Cua nanducu cun chira fia tuhva savaha
ndavaha ni, ta iin tuhun ni fasihi ra iyo chi ra.

Iyo cha chinu tahan ini sehe ra chira Ndioo, ta fia
tuhva fii savaha fii ndavaha ni. Iyo cha tasoho fii
chisutu i chisihifii, ta tacan ni fia cua cuu cati fiivi
ti ndavaha ni savaha fii. 7 Tacan ni cua coo tahan
ra cua sacuenda chi fiivi Ndioo. Cua nanducu cun
chi ra fia tuhva savaha ndavaha ni, vati tacan ni
iyorandiso tifiu Ndioo. Iyo cha fiatuhva ra ndurai.
Iyo cha fia yatin iyo ini ra. Iyo cha fia tuhva ra
chihi. Iyo cha fia tuhva ra cani tahan. Iyo cha fia
tuhva ra suhu. 8Iyo cha quihin cuenda vahara chi
nivi queta vehera. Iyo cha savahara chavaha. Iyo
cha sacuenda vaha ra suvini chi maan ra. Iyo cha
cuu ra rai vaha ndicha. Iyo cha sacahnu ndicha
ra chi Ndioo. Iyo cha sandee ini ra. 9 Iyo cha

chinu vaha ini ra tuhun ndicha tuhun Ndioo cha
sacuaha yo chi ra. Tacan ni cua cuu cahan vaha

ra chi fiivi tahan ra. Cua sacuaha vaha ra cha cuu
tuhun ndicha chi fii, ta cua sacanaan ra chi ni cati
ti fia vaha tuhun Ndioo. [Iyo cha savaha ra ndihi
cha vaha can, ta chi racan ni cua cuhva cun tifiu
Ndioo.]

10 Tacan cati yu, vati iyo cuaha xaan fiivi fia

tasoho. Nahni yavi ndaa cha cahan fii, ta sandahyu
fNahan fi. Tacan ni savaha xaan fivi judio can,
ta cha chinu tahan ini fii suhva. 11 Iyo cha cua
cutaxin fii. Na ndicha cha sacuaha fii chi fiivi, vati
cuni fii xuhun, ta fiahni ndatu cha cua sacuaha qi.
Tacan ni sandoyo fiuhun i chi tuvi fiivi.

12 Ni chacoo iin ra nditi. Suvi ra fiuhun Creta
can cuu ra, ta cati ra cuenda fiivi iyo tican ti vata

xaan iyo fiivi iuhun Creta. Iyo fii cuhva iyo ri quiti

cuhu. Mani cha cachi fii cuni fi, ta fia tuhva i
satifiu fii, cati ra. 13 Ndicha cuhva cati ra. Chacan
cuu cha yuhu cati ti na cua cati cachin xaun chi
i, vati tacan cua cuinu vaha ndicha ini fii chi ra
Ndioo. 14 Tacan ni fia cua tasoho fi cuendu cahan
fivi judio, ta ni fia cua tasoho fii tuhun cahan fivi,
ta fiican cuu fivi fia chinu ini cha ndicha.

15 Ndihi cha ndacu fiivi cha iyo vaha cuenda ra
Ndioo cuu cha vaha, soco fnivi saxini ndavaha ni
Nivi fia chinu ini chi Ndioo—a cua coto fiican fiaan
cha cuu cha vaha. Mani ndavaha ni saxiniiii, ta fia
chito fi cha fia vaha ndacu fi. 16 Cati fii ti nacoto
i chi ra Ndioo, soco chito yo ti fia ndicha fii, vati
na vaha cha ndacu fii. Na cundee ini ra Ndioo
ndavaha ni cha ndacu fii. Na tuhva fii tasoho iii, ta
ni fia chito fii yoso cuhva cua savaha fii cha vaha.

2

Tuhun vaha cuu tuhun ya

1Yoho yani xaa, cua cati tuhun cun fiaan cha cuu
tuhun vaha. 2 Cua cati cun chi ra chanihin ti na
cua sacuenda vaha ra suvi ni chi maan ra. Na
cua saxini vaha ra, ta na cua sandee ini ra chi ra.
Na cua cuinu vaha ini ra tuhun Ndioo, ta na cua
cuni mani ra chi fiivi tahan ra, ta na cua cundee
ini ra. 3Tacan ni cua cati tuhun tahun chi fii fiahan
chanihin ti cua coo vaha iii chi ra Ndioo. Na cua
cahan ni cuendu, ta ni fia cua coho xaan fii vinu.
Cua sanahan fii fiaan cha cuu cha vaha. 4 Chacan
cuu cha cua sacoto fii chi fii nahan tivaa ti na cua
cuni fii chi ii fii chi sehe fii. 5 Na cua saxini vaha
Ni tivaa can, ta fia cua coo fii ndavaha ni chi ra rai
inga chiyo. Cua satifiu fii vehe 1ii, ta cua coo vaha
i, ta cua tasoho fii cha cahan ii fii. Chacan cuu cha

fia cua catifiivi ti fia vaha cuu tuhun Ndioo. [Tacan
ni cua sacoto fii chi ni tivaa.]

6 Tacan ni cua cati tuhun tahun chi ra tivaa.
Cua cati cun ti na cua saxini vaha ra. 7 Na cua
savaha maun ndihi cha vaha cuhva cuni cun cha
cua savaha maan ra. Cua sanahun cha ndicha chi
ra, ta cua sacahnu ndicha cun chi fiivi. 8 Cua cati
tuhun vahun, vati tacan ni fia cua cuu cati fivi ti
fiavahaiyoyo. Chacan cuu cha cua cucahan nuun
fivi catl ti fia vaha ndacu yo, vati fia cua cuu cati fii
ti cha ndacu yo ndavaha ni.

9 Cua cati tuhun cun chi fli cuu musu ti na cua
tasoho 1i chi ra cuu chitoho fii chi ndihi cuii tifiu
cua tava tifiu ra. Na cua coo vaha fii chi chitoho
Ni, ta cua cusii ini ra chi fii. Na cua cati fii ti fia
vaha cati chitoho fii. 19 Na cua suhu i xuhun
chitoho 1ii, soco cua coo vaha fii chi ra. Tacan ni
cua cuinu ini ra chitoho iii chi fii. Chacan cuu cha
cua coto ra chitoho fi ti tuhun sacuaha fii cuenda
ra Ndioo cuu cha vaha, ta sanduvaha ndicha ra
Ndioo anima 1.

11 Cha chito ndihi fiivi ti cha iyo tu manini chi

ra Ndioo. Chacan cuu cha chito fii ti cuni ra
sanduvaha ra anima ndihi fiivi. 12 Sacoto ra chi
yo ti cua safia yo cha ndacu yo cha ndavaha ni,

ta cua quechaha sacahnu ndicha yo chi ra Ndioo,
ta cua safia yo cha ndavaha ni cuni savaha fiivi
Aufiivi. Sacoto ra ti cua cundee ini yo, ta cua coo
vaha yo chi ra, ta cua sacahnu vaha ndicha yo
chi ra cuni ra. Ndihi chacan cua savaha yo tichi
quivi ya. 13 Tacan, ta cua cuatu vaha yo nda cua
nda quivi cua quichi ndico ra Jesucristo, ta cua
cusii ini yo. Cua ndehe yo chi ra Ndioo cahnu
ndicha, ta maan ra cuu ra ni sanduvaha anima
yo. 14 Chaha ra Jesucristo cha ni chahni fiivi chi

ra cuenda maan yo. Chacan cuu cha sanduvaha
ra anima yo, ta fia tuhva ca yo savaha yo cha

ndavaha ni. Chacan cuu cha sandundoo ra anima
yo, vati cuni ra cha cua cuu yo fiivi maan ra, ta cua

cuni xaan yo savaha yo cha vaha.

15 Cua cati tuhun cun tuhun can cha cati tuhin
chihun vitin. Cua cati tuhun cun chi ndihi cuii
anima cun, ta cua tachi tuni cun chi fiivi ndacu

ndavaha ni, vati iyo ndatu chihun. Na cua safia
cun, tu fa cua sacahnu fii cha cahun.

3

Tuhun ya cuu cha cua savaha fiivi Ndioo

1Cua catindico tucu cun chi fii ti cua sacahnu fii
chira cuu cumi tifiu ndaca fiahan chifii. Cua tasoho
ni chi ra ta ra. Chacan cuu cha fia cua nducuee
fii, ta cua savaha fii tifiu tifiu. 2 Na cua cahan i

ndavaha ni cuenda ni iin fiivi. Na cua cani tahan
Ni, Soco cua coo masu iii, ta cua coo vii fni chi ndihi
n1v1

31ti chata tondo yo cuu. Na tuhva yo tasoho yo.
Cha ndoyo fiuhun yo, ta cha savaha yo cuhva cuni
maan yo. Cha cusii ini yo savaha yo ndavaha ni.
Cuaha xaan ndavaha ni savaha yo, ta fia cuu safia
yo. Cuxaan ini fiivi chi yo, ta cuxaan ini tahan
yo chi fiivi tahan yo, 4 soco vitin sacoto ra Ndioo
chi yo ti cundahvi ini ra chihin yo, ta cuni mani
ra chihin yo, ta sanduvaha ra anima yo. 5 Na cua
saxiniyo tisanduvahara anima yo, vati savaha yo
cha vaha. Sanduvaha ra anima yo, vati cundahvi
inira chiyo. Sandundoo ra anima yo. Chacan cuu
cha nduchaa anima yo, taiyo ndito ndico yo chira
Ndioo. Tacan ni savaha ra Tati Ndioo. 6 Iyo cuii ra
Tati Ndioo chi yo, vati tachi ra Jesucristo chira nu

iyo yo, ta maan ra Jesuu cuu ra sanduvaha anima
yo. 7Tacan ni savaha ra, vati iyo tu manini chi ra,
ta cuni ra cha cua coso vaha anima yo chi ra. Nivi
ra cha cuu yo, ta ndatu yo nda cua nda quivi cua
coo ndito yo chi ra ndihi ni quivi ndihi ni tiempu.

8 Tuhun ndicha ndicha cuu cha cati yu chihun,
ta cuniyuti cua cati cachin cun tuhun can. Chacan
cuu cha cua sanini fiivi Ndioo suvi ni chi maan i,

ta cua savaha fii cha vaha. Tuhun vaha ndicha
cuu chi, ta tu cua savaha fii cuhva cati chi, cua

coo tu ndee ini chi fii. 9 Na cua tasohun tuhun
nu cahan yuhu fiivi, vati tondo xaan cahan fii. Na
cua tasohun cha cahan yuhu fiivi cuenda sivi fiivi
ndii chahnu. Na cua tasohun cha cahan yuhu i,
ta ni fia cua tasohun nu cani tahan fii cuenda ley
chahnu cha ni chaha ra Moisee. Tacan ni cati yu,
vati fia vaha ndacu fii, ta fiahni yavi ndaa chi.

10Tu cua sandusaca fivi, cua cahan vahun chi fii
uviunichaha. Tufiacuatasoho fii, cua tava ndaun
chi fii. 11 Tacan ni cua savahun, vati cua nihun
cuhva ti cha ndoyo fiuhun fii. Mani cuati ndacu i,
ta chito vaha fii ti cua cutuni fi.

Tuhun cua tasoho ra Tito
12 Cua tachi yu chi ra Artema a ra Tiquico nu
iyo cun. Quivi cua queta ra cua cuhun yatin cun
iti fluun Nicopoli nu cua coi, vati cua yahi tiempu
vichin tican. 13 Na cua tindeun chi ra Apolo chi
Zena ra sacuaha ley. Cua cuhva cun cha cua cuni
Nuhunra, vati cua queeitira. Chacan cuu cha fiahni

cha cua cumani chi ra. 14 Cua sacoto cun chi ra
yani yo chi fii tahan yo ti cua savaha fii fiaan cha

cuu cha vaha. Cua tindee fii chi tahan fii, tu iyo

cha cua cumani xaan chihin fii. Chacan cuu cha
cua satifnu vaha fii cuenda ra Ndioo.

Tachi ra Paulu iin tuhun na cumi chira Tito
15 Tachi ndihi fiivi cha iyo chihin yu ihya iin
tuhun na cumi chihun, yoho Tito. Cua cuhva
tahun iin tuhun na cumi chi fivi cuu amigu yu

cuenda ra Ndioo. Na cua savaha ra chahnu tu
manini chi ndihi ndo. Na cua cuu chi tacan ni.



Vviii

Tutu chaa chaiyo cuenda ra hahnu Jesucristo
(El Nuevo Testamento de nuestro seiior
Jesucristo)

New Testament in Mixtec, Pinotepa Nacional
(MX:mio:Mixtec, Pinotepa Nacional)

copyright © 1980 Wycliffe Bible Translators, Inc.

Language: Mixtec, Pinotepa Nacional

Translation by: Wycliffe Bible Translators, Inc.

Mixteco, Pinotepa Nacional [mio], Mexico
Copyright Information

© 1980, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http:// creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Mixtec, Pinotepa Nacional

© 1980, Wycliffe Bible Translators, Inc.

This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.


http://www.wycliffe.org
http://www.ethnologue.org/language/mio
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2014-04-30

PDF generated using Haiola and XeLaTeX on 11 Nov 2022 from source files
dated 30 Dec 2021
cfc5bef1-77e6-5d6b-81d1-81d4349b45ba



	TUTU TITO

